
 
                             
 
 

ᑐᓴᒐᒃᓴᖅ 
 

ᐃᓐᓇᒻᒪᕇᑦ ᐅᕕᒃᑲᐃᓪᓗ ᐱᓕᕆᖃᑎᒌᒡᓗᑎᒃ ᐊᑦᓯᖅᑐᐃᓂᐊᖅᑐᑦ ᑭᖑᓂᕆᓯᒪᔭᑦᑎᓐᓂᒃ 
 

ᐃᖃᓗᐃᑦ, (ᐊᐃᐳᕈ 22, 2002) - ᓄᑖᑦ ᐱᓕᕆᔾᔪᑏᑦ ᐅᓪᓗᒥᒨᖓᔪᑦ ᐊᔪᙱᑎᑦᑎᕗᑦ ᐃᓐᓇᒻᒪᕆᖕᓂᑦ, 
ᐅᕕᒃᑲᕐᓂᓪᓗ ᓄᓇᕗᒥ ᐱᓕᕆᖃᑎᒌᒍᓐᓇᖅᑐᑎᒃ ᓇᓗᓇᐃᔭᐃᓗᑎᒃ ᐃᓄᖕᓂᑦ ᐊᔾᔨᙳᐊᓃᑦᑐᑦ ᐊᑯᓂᐊᓗᒃ 
ᑐᖅᑯᖅᑕᐅᓯᒪᔪᑦ ᐋᑐᕚᒥ. 
 
ᑲᓇᑕᒥ ᐱᖁᑎᑐᖃᓕᕆᔩᑦ ᐊᒥᓱᒻᒪᕆᐊᓗᖕᓂᑦ ᑎᒍᒥᐊᕐᒪᑕ ᐊᔾᔨᙳᐊᓂᒃ ᐅᑭᐅᖅᑕᖅᑐᒥᐅᓂᒃ.  ᐃᓚᖏᑦ ᐃᓄᐃᑦ 
ᑲᒥᓲᙱᑦᑐᑦ ᑕᑯᒃᓴᐅᔪᑦ ᑕᒪᒃᑯᓇᓂ ᐊᔾᔨᙳᐊᓂ ᐊᑎᓕᖅᓯᒪᒐᑎᒃ.  ᒫᓐᓇ ᖃᕆᓴᐅᔭᒃᑰᖅᑎᑕᐅᔪᓐᓇᖅᓯᖕᒪᑕ ᐊᒻᒪᓗ 
ᖃᕆᓴᐅᔭᕋᓛᑦ ᓄᓇᕗᒥᐅᓂᒃ ᓇᓗᓇᐃᔭᐃᔪᓐᓇᖅᑎᑦᓯᔪᑦ ᑕᒪᒃᑯᓂᖓ ᐊᑐᓃᖅᑐᓂᒃ ᐊᔾᔨᙳᐊᖃᖅᑐᓂᒃ.  ᑕᐃᔭᐅᔪᖅ 
ᐊᑦᓯᖅᑐᐃᓂᖅ, ᑕᒪᓐᓇ ᐱᓕᕆᐊᖅ ᐱᓕᕆᐊᖑᔪᖅ ᐱᔾᔪᑎᒋᓪᓗᒍ ᐅᓪᓗᒥ ᐃᓐᓇᒻᒪᕆᐅᔪᑦ 
ᑭᖑᓪᓕᖅᐹᖑᑐᐃᓐᓇᕆᐊᖃᕐᒪᑕ ᓇᓗᓇᐃᔭᐃᒍᓐᓇᖅᑐᑦ ᐃᓄᖕᓂᑦ ᑖᒃᑯᓇᓂ ᐊᔾᔨᙳᐊᓂ. 
 
ᑲᓇᑕᒥ ᐱᖁᑎᑐᖃᓕᕆᕝᕕᒃ ᒫᓐᓇᒪᑦ ᖃᕆᓴᔭᒃᑰᖅᑐᒃᓴᓂᒃ ᐊᔾᔨᙳᐊᓂᒃ 73-ᓂᒃ ᐋᖅᑭᒃᓯᓚᐅᕐᒪᑕ ᐃᒡᓗᓕᖕᒥᑦ 
ᐊᔾᔨᓕᐅᖅᑕᐅᖃᑦᑕᖅᑕᕕᓂᖏᓐᓂᒃ ᕆᑦᓱ ᕼᐃᐅᕆᖕᑕᓐ 1951-52-ᒥ.  ᑕᒪᒃᑯᐊ ᐊᔾᔨᙳᐊᑦ ᕿᓪᓕᖅᑕᓅᖅᑕᐅᓚᐅᖅᑐᑦ  
ᐊᒻᒪᓗ ᐊᕐᓇᖅ ᒪᒃᑯᒃᑐᖅ ᐃᒡᓗᓕᖕᒥᑦ, ᓰᐸ ᐊᕙ, ᐃᒡᓗᓄᑦ ᐊᑐᓂ ᐳᓚᕋᓚᐅᖅᑐᖅ ᐃᓐᓇᒻᒪᕆᖕᓂᑦ ᐊᒻᒪᓗ ᑕᑯᑎᑦᑐᒋᑦ 
ᑕᒪᒃᑯᓂᖓ ᐊᔾᔨᙳᐊᓂᒃᒃ ᐊᑐᖅᑐᑎᒃ ᖃᕆᓴᐅᔭᕋᓛᓂᒃ. 
 
ᑖᒃᑯᐊ 73 ᐊᔾᔨᙳᐊᑦ ᐃᒡᓗᓕᖕᒥᑦ, ᐃᓐᓇᒻᒪᕇᑦ ᓇᓗᓇᐃᔭᐃᒍᓐᓇᓚᐅᖅᑐᑦ 58-ᖏᓐᓂᒃ. (78-ᐳᓴᓐ).  ᑕᒪᒃᑯᐊ 
ᑐᑭᓯᒋᐊᕈᑎᒃᓴᑦ ᑐᓂᔭᐅᒃᑲᓐᓂᖅᓯᒪᔪᑦ ᑲᓇᑕᒥ ᐱᑐᖃᓕᕆᕕᖕᒧᑦ ᐱᔭᐅᔪᓐᓇᕐᓂᐊᕐᓗᑎᒃ ᖃᕆᓴᐅᔭᒃᑯᑦ ᑕᒪᒃᑯᐊ 
ᐊᔾᔨᙳᐊᑦ. 
 
ᓴᖅᑭᑎᑕᐅᔪᑦ ᑕᒪᑐᒧᖓ ᖃᐅᔨᒐᓱᐊᕐᓂᕐᒧᑦ ᐱᓕᕆᐊᖑᓂᖓᒍᑦ ᐊᑦᓯᖅᑐᐃᓂᖅ ᓴᖅᑭᑕᐅᓂᐊᖅᑐᑦ ᐅᖃᓕᒫᒐᖃᕐᕕᐊᓂ 
ᓄᓇᕗᑦ ᓇᒡᒐᔾᔭᐅ, ᐊᐃᐳᕈ 22, 2002, 3:00-ᒥ ᐅᓐᓄᒃᓴᒃᑯᑦ. 
 
"ᑕᒪᓐᓇ ᐱᓕᕆᐊᖅ ᐱᑕᖃᖅᑎᑕᐅᔾᔪᑎᒋᓂᐊᖅᑕᕗᑦ ᐱᓕᕆᔾᔪᑎᒃᓴᓂᒃ ᐊᑎᖅᑖᖁᓪᓗᒋᑦ ᑮᓇᕆᔭᖏᑦ ᐃᓄᐃᑦ 
ᑭᖑᓂᕆᓚᐅᖅᑕᑦᑎᓐᓂ," ᐅᖃᓚᐅᖅᑐᖅ ᔮᒃ ᐊᓇᕈᐊᖅ, ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, 
ᐃᓐᓇᑐᖃᓕᕆᓂᕐᒧᑦ, ᐅᕕᒃᑲᓕᕆᓂᕐᒧᓪᓗ.  "ᔭᒐᐃᑦᑕᐃᓕᓂᖅ ᑭᖑᓂᕆᓯᒪᔭᑦᑎᓐᓂᒃ ᖃᐅᔨᒪᔾᔪᑎᒋᒋᓂᐊᕋᑦᑎᒍ 
ᑭᓇᒃᑰᓚᐅᕐᓂᖏᓐᓂᒃ ᑯᖑᓂᕗᑦ.  ᑕᒪᒃᑯᐊ ᐊᑐᕐᓗᒋᑦ ᖃᐅᔨᒪᓂᖏᑦ ᐃᓄᐃᑦ, ᐱᖃᑎᒋᔭᕗᑦ ᓱᓕ, ᐅᓪᓗᒥ 
ᐱᓕᕆᐊᖑᔪᑦ ᐃᓐᓇᑐᖃᕗᑦ ᓄᖑᓚᐅᙱᓐᓂᖏᓐᓂ.  ᐅᐱᒍᓱᑦᓯᐊᖅᐳᖓ ᑖᓐᓇ ᐱᓕᕆᕕᒃ ᐃᑲᔫᑎᔪᓐᓇᖅᓯᒪᖕᒪᑕ 
ᑕᒪᑐᒧᖓ ᐱᒻᒪᕆᐅᔪᒧᑦ ᐱᓕᕆᐊᖑᑲᐃᓐᓇᖅᑐᒧᑦ." 
 
ᑕᒪᓐᓇ ᐱᓕᕆᐊᖑᑲᐃᓐᓇᖅᑐᖅ ᐃᑲᔪᖅᑎᒌᒍᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ ᓄᓇᕗᑦ ᒐᕙᒪᖏᓐᓂ, ᓄᓇᕗᑦ 
ᓯᕗᓂᒃᓴᕗᑦ ᐃᓕᓐᓂᐊᖅᑎᑦᓯᓂᖏᑦ ᐋᑐᕚᒥ ᐊᒻᒪᓗ ᑖᒃᑯᐊ ᑲᓇᑕᒥ ᐱᑐᖃᓕᕆᔩᑦ.  ᐃᓕᖅᑯᓯᓕᕆᔨᒃᑯᑦ 
ᑮᓇᐅᔭᖅᑑᑎᒃᓴᖃᖅᑎᑦᑎᔪᑦ ᑕᒪᑐᒧᖓ ᐆᒃᑐᕋᐅᑎᒋᓪᓗᒍ ᐱᓕᕆᐊᖑᔪᒧᑦ ᑕᒪᓐᓇ ᓴᖅᑭᓚᐅᖅᑐᖅ ᐃᒡᓗᓕᖕᒥ ᐊᒃᑑᕙ 
2001-ᒥᑦ ᑎᑭᑦᑐᒍ ᒫᑦᓯ 2002.  ᓄᓇᕗᑦ ᓯᕗᓂᒃᓴᕗᑦ ᐊᐅᓚᑦᑎᔨᐅᓚᐅᖅᑐᑦ ᑕᒪᑐᒥᖓ ᐱᓕᕆᐊᖑᑲᐃᓐᓇᖅᑐᒥᒃ. 

